
LÖG 

um breyting á lögum nr. 57 18. apríl 1962, um Hæstarétt Íslands. 

ForsEri ÍsLanDs 
gjörir kunnugt: Alþingi hefur fallizt á lög þessi og ég staðfest þau með sam- 

þykki minu: 

1. gr. 

2. gr. laganna orðist svo: 
Hæstarétt skipa sex dómarar, og er einn þeirra forseti dómsins. 

Forseti Íslands skipar dómara, en þeir kjósa sér forseta til eigi skemmri tíma 

en eins árs og varaforseta til sama tíma. Ef hvorki forseti né varaforseti Hæstaréttar 

situr í dómi, skal sá hæstaréttardómari, sem elztur er að embættisaldri, skipa forsæti. 

2. gr. 
Á eftir 2. gr. komi ný grein, 2. gr. a, er orðist svo: 
Fimm hæstaréttardómarar skulu skipa dóm. Þó er heimilt, að þrír hæstaréttar- 

dómarar skipi dóm í einkamálum, ef úrslit máls eru hvorki mikilvæg frá almennu 

sjónarmiði né varða sérstaklega mikilvæga hagsmuni aðilia, og Í opinberum málum, 

ef refsing, sem getur legið við broti, er ekki þyngri en varðhald eða tveggja ára 

fangelsi. 
Dómurinn ákveður, hve margir dómarar og þá hverjir skulu skipa dóm í máli. 

Ef mál er umfangsmikið, er dómi heimilt að ákveða, að hæstaréttardómari, sem 

eigi dæmir í því máli, hlýði á málflutning og taki sæti í dóminum, ef dómari for- 

fallast. 

3. gr. 
4. gr. laganna orðist svo: 
Nú verður dómur eigi fullskipaður vegna þess, að hæstaréttardómari víkur sæti 

í máli, forfallast frá störfum, fær leyfi frá störfum um stundarsakir eða sæti hans 

verður autt af öðrum ástæðum, og setur dómsmálaráðherra að fengnum tillögum 

dómsins dómara í hans stað prófessor í lögum við Háskóla Íslands, héraðsdómara 
eða hæstaréttarlögmann, sem fullnægir skilyrðum til þess að vera skipaður dómari 

í Hæstarétti, og er rétt, að setning gildi, hvort heldur er um einstakt mál eða tiltekið 

tímabil. Skylt er nefndum aðiljum að taka við setningu. 
Hæstiréttur ákveður þóknun handa dómurum, er taka sæti í dóminum í einstöku 

máli eða til bráðabirgða eftir þessari grein, fyrir hvert mál, er þeir taka þátt í dómi 

eða úrskurði. 

4. gr. 
Síðari málsliður 2. mgr. 8. gr. laganna falli niður. 

5. gr. 
Í lokaákvæði 2. mgr. 13. gr. laganna komi í stað orðanna „kr. 5 000.00% orðin: 

kr. 25 000.00. 

6. gr. 
Aftan við 1. málslið 16. gr. laganna bætist við orðin: og Hæstiréttur mæli með því. 

7. gr. 
Í 1. mgr. 20. gr. laganna komi í stað orðanna „laga um stofnun og slit hjúskapar 

nr. 39 27. júní 1921, 99. gr.“ orðin: laga um stofnun og slit hjúskapar nr. 60 29. maí 
1972, 78. gr. 

Í 3. mgr. 20. gr. laganna komi í stað orðanna „á næstu þremur vikum“ orðin: á 
næstu fjórum vikum. 

4. mgr. 20. gr. laganna orðist svo: 
Rétt er dómsmálaráðherra, þótt frestur samkvæmt 2. mgr. sé liðinn, að veita 

leyfi til áfrýjunar máls allt að tvö ár frá lokum dómsathafnar, ef ríkar ástæður eru 
til og Hæstiréttur mælir með því. 

8. gr. 
Í 1. málslið 36. gr. laganna komi í stað orðanna „innan mánaðar frá uppsögu 

dóms“ orðin: innan fjögurra vikna frá uppsögu dóms. 

9. gr. 
Lög þessi öðlast gildi 1. júlí 1973. Ákvæði 5. gr., 6. gr., 2. og 3. mgr. 7. gr. og 

8. gr. taka til mála, sem stefnt er til Hæstaréttar eftir þann tíma 

Þegar lög þessi hafa hlotið staðfestingu, skal fella meginmál þeirra inn í lög 
nr. 57 18. apríl 1962 og gefa lögin út að nýju svo breytt. 

Gjört að Bessastöðum, 24. april 1973. 

Kristján Eldjárn. 

(L. S.) Sr 
Ólafur Jóhannessson. 

LÖG 

um breyting á mörkum Gullbringusýslu og Kjósarsýslu og skipan 

lögsagnarumdæma. 

Forserr ÍsLanDs 

gjörir kunnugt: Alþingi hefur fallizt á lög þessi og ég staðfest þau með sam- 
þykki mínu: 

1. gr. 
Í lögsagnarumdæmi Gullbringusýslu eru þessir hreppar: Grindavíkurhreppur, 

Hafnahreppur, Miðneshreppur, Gerðahreppur, Njarðvíkurhreppur og Vatnsleysu- 
strandarhreppur. 

Í lögsagnarumdæmi Kjósarsýslu eru þessir hreppar: Garðahreppur, Bessastaða- 
hreppur, Seltjarnarneshreppur, Mosfellshreppur, Kjalarneshreppur og Kjósarhreppur. 

2. gr. 
Bæjarfógetinn í Hafnarfirði er jafnframt sýslumaður í Kjósarsýslu. Bæjar- 

fógetinn í Keflavík er jafnframt sýslumaður í Gullbringusýslu. 

3. gr. 
Afnotaréttur sveitarfélaga þeirra, sem um ræðir í lögum þessum, til beitilanda 

og afrétta helzt óbreyttur eins og verið hefur þrátt fyrir ákvæði laga þessara.


